
						Vikikaynak, özgür kütüphane

					

					


					
					
					Bu sayfa istinsah edilmiş
gözükmesün deyü oyuna girdi eyitdi 

çal mere delü ozan ere varan kız benem oynayayım dedi beryek eydür



hân kızı sensin belî 

ben bu yerden gedeli

delü olmış deli

delim agca karlar yagmış dize yetmiş 

hân kızınuñ evinde kul karavaş kalmayup 

hân kızı maşraba alup sovukda suya varmış

ellerinden on barmagını sovuk almış 

kızıl altun getürüñ barnak yonayım 

ayıbluca hân kızı ere varmak ayb olur




dedi banî çiçek eydür mere deli ozan men ayıblumıyam baña ayb koşarsın dedi elimi çıkardı ak bilegini sıgadı beryegüñ verdügi altun yüzük barmagından gözükdi beryek yüzügi göricek tanıdı beyrek eydür 

mere hân kızı beryek gedeli bâm bâm depeye çıkdıñmı kız alları dönüp dört yanuña bakduñmı kız kargu gibi kara saçuñ yolduñmı kız kara gözden acı yaşuñ dökdüñmi kız tırnak urup al yañaguñ yırtduñmı kız gelenile gedenden beryik haberin sorduñmı kız sevdügüm bamsı beryek deyü agladuñmı kız çün sen ere varursın barmaguñdagı altun yüzük benümdür kız baña vergil dedi kız eydür 

beryek gedeli bâm bâm depeye çıkdugum çok kargu gibi kara saçum yoldugum çok alma gibi al yañagum yırtdugum çok gelenile gedenden haberin sordugum çok kara gözden 
</poem>

